
	మ.	
పరమానందకరంబధః కృతపరబ్రహ్మం బసారీకృతా

జరసమ్రాట్పద మాహృతద్రవిణ చంచల్లాభలోభంబు శం

కరవార్యాన్యము సర్వసమ్మత మనేకప్రాపితానీక మా

సురతం బెవ్వరివెఱ్ఱిఁ జేయ దిదియే సు మ్మిష్ట మాత్మేశ్వరా.



	 







	క.	
హృదయేశునిండుకౌఁగిట, వదలని మదవతికి వయసు వ్రాలదు రతిరా

ట్కదనంబు లేని ముదితయ, ముదియుట యెంతయ్య సకలమునికులతిలకా.



	 







	ఉ.	
గద్దరిచేఁత నేతయిడుగళ్ళ నఖాంకము నాభినామమున్

నిద్దపుమోవికెంపు జిగినిచ్చలపుం గుతికంటు కెంపుసొం

పద్దము చూచి చొక్కు ముకురాననభాగ్యమె భాగ్య మొక్కెడన్

ముద్దియ పాన్పుపై నవలిమో మిడి త్రెళ్ళుట లేటిభాగ్యముల్.



	 







	క.	
అన విని ముని నాలాయని, కనువగునని యేనురూపు లంది సహస్రాం

కునితేరుపయిం జనిచని, వినువాఁకం గ్రుంకి మేరువిహరణరతుఁడై.



	 







	సీ.	
ఒకనాఁడు క్రీడించుశకునేడుదితచారుతరసుమేరునమేరు తరుతటముల

నొకప్రొద్దు రతితి సల్పు సకలద్రుమచ్ఛాయ మలయాద్రి వలయాద్రి మహితగుహల

నొకవేళ విహరించు సికతాలయోత్తాల హిమశైలసుమసాలసముదయముల

నొకపూట సుఖియించు శుకఘోటబలచూతకులగీతకలధౌతకుధరతటుల

చటులతర గంధమందరాచలపటీర

కుటజవిటపిచ్ఛటాకుంజ కుటిలనిటల

కుటిలనిటలాంకుఁడు నటత్కుటిల చికుర

ముకుముఖిఁ గామ సంగ్రామమునఁ గరంచె.



	 







	గీ.	
గహనబహుమహీధరగుహాకటకటతటుల, నిటుల మౌద్గల్యమౌని యయ్యింద్రసేన

కూడికొని పెక్కువేలేండ్లు క్రీడ సలిపి, యంత సంతుష్టుఁ డగుచు బ్రహ్మత్వ మందె.



	 







	క.	
పతియేగినతతి గ్రాఁగిన, సతి రేఁగినవలపుతోడ జాఱినవ్రీడన్

బతియోగము రతిభోగము, హితరాగము లేనిదాని కిట్లని వగచున్.



	 







	శా.	
మౌద్గల్యానత వాలఖిల్యనుతనైద్మల్యా యహల్యాధరాం

చద్గల్యాకృతి దానదక్షతర వాక్సత్యాంఘ్రిసేవారతా

త్వద్గాఢాపఘనోపగూహనకళాదర్పానుకూలన్ నిశా

క్షడ్గాంశూత్కరముద్గరప్రహరణచ్ఛిన్నాంగఁ గావింతురే.



	 







	మ.	
పడఁతిం బాసినవానిమోముఁ గను నప్పాపాత్ముఁడు

న్వేసవిన్

మిడిమధ్యాహ్నము పైనమై కదలువాని న్విన్నమందుం డొక

		 ఈ పేజీలో చివరి మార్పు 27 ఫిబ్రవరి 2022న 21:28కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

